
Vasudharanamadharani Stotram

வஸுதா⁴ராநாமதா⁴ரணீஸ்தோத்ரம்

ௐ நமோ
ப⁴க³வத்யை ஆர்யஶ்ரீவஸுதா⁴ராயை ।
தி³வ்யரூபீ ஸுரூபீ ச ஸௌம்யரூபீ ப³லப்ரதா³ । (வரப்ரதா³)
வஸுத⁴ரீ வஸுதா⁴ரணீ வஸுஶ்ரீ ஶ்ரீகரீ வரா ॥ 1॥
த⁴ரணீ தா⁴ரணீ தா⁴தா ஶரண்யா ப⁴க்தவத்ஸலா ।
ப்ரஜ்ஞாபாரமிதா தே³வீ ப்ரஜ்ஞா ஶ்ரீபு³த்³தி⁴வர்தி⁴நீ ॥ 2॥
வித்³யாத⁴ரீ ஶிவா ஸூக்ஷ்மா ஶாஸ்தா ஸர்வத்ர மாத்ரு’கா । (ஶாந்தா)
தருணீ தாரு(ர)ணீ தே³வீ வித்³யாதா³நேஶ்வரேஶ்வரீ ॥ 3॥
பூ⁴ஷிதா பூ⁴தமாதா ச ஸர்வாப⁴ரணபூ⁴ஷிதா ।
து³ர்தா³ந்தத்ராஸநீ பீ⁴தா உக்³ரா உக்³ரபராக்ரமா ॥ 4॥ (து³ர்தா³ந்தவாஸிநீ பீ⁴மா)

தா³நபாரமிதா தே³வீ வர்ஷணீ தி³வ்யரூபிணீ ।
நிதா⁴நம் ஸர்வமாங்க³ல்யா கீர்திர்லக்ஷ்மீர்யஶ:ஶுபா⁴ ॥ 5॥ (யஶஸ்விநீ)

த³ஹநீ மாலிநீ சண்டீ³ ஶப³ரீ ஸர்வமாத்ரிகா ।
க்ரு’தாந்தஶாஸநீ ரௌத்³ரீ கௌமாரீ விஶ்வரூபிணீ ॥ 6॥
வீர்யபாரமிதா தே³வீ ஜக³தா³நந்த³ரோசநீ ।
தாபஸீ உக்³ரரூபீ ச ரு’த்³தி⁴ஸித்³தி⁴ப³லப்ரதா³॥ 7॥
த⁴ந்யா புண்யா மஹாபா⁴கா³அஜிதா ஜிதவிக்ரமா ।
ஜக³தே³கஹிதா வித்³யா ஸங்க்³ராமே தாரணீ ஶுபா⁴ ॥ 8॥
க்ஷாந்திபாரமிதா தே³வீ ஶீலிநீ த்⁴யாநத்⁴யாயிநோ ।
பத்³மிநீ பத்³மதா⁴ரீ ச பத்³மப்ரியா பத்³மாஸநீ ॥ 9॥
ஶுத்³த⁴ரூபீ மஹாதேஜா ஹேமவர்ணா ப்ரபா⁴கரீ ।
சிந்தாமணிமஹாதே³வீ ப்ரஜ்ஞாபுஸ்தகதா⁴ரிணீ ॥ 10॥
நிதா⁴நம் கூடிமாருடி⁴த⁴ந்யாகா³ரத⁴நப்ரியா ।

த்ரைதா⁴துகம் மஹா ஆதி³ தி³வ்யாப⁴ரணபூ⁴ஷிணீ ॥ 11॥
மாதரீ ஸர்வபு³த்³தா⁴நாம் ரத்நதா⁴தே(த்வீ)ஶ்வரேஶ்வரீ ।
ஶூந்யதா பா⁴வநீ தே³வீ பா⁴வாபா⁴வவிவர்ஜிதா ॥ 12॥
வைந்யே(நே)ய கிம் ந விந்யஸ்தா தி³வ்யக்லேஶநிசே²த³நீ ।
பீ⁴(பே⁴) தி³நீ ஸர்வமாராணாம் ஸப்தபாதாலக்ஷோபி⁴நீ (ணீ)॥ 13॥
ப்³ரஹ்மாணீ வேத³மாதா ச கு³ஹ்யா ச கு³ஹ்யவாஸிநீ ।
ஸரஸ்வதீ விஶாலாக்ஷீ சதுர்ப்³ரஹ்மவிஹாரிணீ ॥ 14॥
தாதா²க³தீ மஹாரம்யா வஜ்ரிணீ த⁴ர்மதா⁴ரிணீ ।
கர்மதா⁴தேஶ்வரீ வித்³யா விஶ்வஜ்வாலாப⁴மண்ட³லீ ॥ 15॥
போ³த⁴(தி⁴)நீ ஸர்வஸத்த்வாநாம் போ³த்⁴யங்க³க்ரு’தஶேக²ரீ ।
த்⁴யாநா தீ⁴ர்முக்திஸம்பந்நா அத்³வயத்³வயபா⁴விநீ ॥ 16॥
ஸர்வார்த²ஸாத⁴நீ ப⁴த்³ரா ஸ்த்ரீரூபாமிதவிக்ரமா ।
த³ர்ஶிநீ பு³த்³த⁴மார்கா³ணாம் நஷ்டமார்க³ப்ரத³ர்ஶிநீ ॥ 17॥
வாகீ³ஶ்வரீ மஹாஶாந்திர்கோ³ப்த்ரீ தா⁴த்ரீ த⁴நப்ரதா³ ।
ஸ்த்ரீரூபதா⁴ரிணீ ஸித்³தா⁴ யோகி³நீ யோக³ஜேஶ்வரீ ॥ 18॥
மநோஹரீ மஹாக்ராந்தி: ஸௌபா⁴க்³யப்ரியத³ர்ஶிநீ ।
ஸார்த²வாஹக்ரு’பாத்³ரு’ஷ்டி:ஸர்வதாதா²க³தாத்மகீ ॥ 19॥
நமஸ்தேऽஸ்து மஹாதே³வீ ஸர்வஸத்த்வார்த²தா³யிநீ ।
நமஸ்தே தி³வ்யரூபீ ச வஸுதா⁴ரா நமோऽஸ்து தே ॥ 20॥
அஷ்டோத்தரஶதம் நாம த்ரிகாலம் யம் படே²த் புமாந் ।
ப்ராப்நோதி நியதம் ஸித்³தி⁴மீப்ஸிதார்த²மநோரதா²ந் ॥ 21॥
யத³ஜ்ஞாநக்ரு’தம் பாபமாநந்தர்யஸுதா³ருணம் ।
தத்ஸர்வம் க்ஷபயத்யாஶு ஸ்மரணாத் ஸ(ர்வ)ப⁴த்³ரகம் ॥ 22॥
அத²வா ஶீலஸம்பந்ந:ஸப்தஜாதிஸ்மரோ ப⁴வேத் ।
ப்ரியஶ்சாதே³யவாக்யேந ரூபவாந் ப்ரியத³ர்ஶந:॥ 23॥
விப்ரக்ஷத்ரியகுலேஷு ஆதே³யமுபஜாயதே ।
அந்தே பூ⁴மீஶ்வரம் ப்ராப்த: பஶ்சாத் ப்ராப்த(:)ஸுகா²வதீம் ॥ 24॥

இதி ஶ்ரீவஸுதா⁴ராநாமதா⁴ரணீஸ்தோத்ரம் ஸம்யக்ஸம்பு³த்³த⁴பா⁴ஷிதம் ஸம்பூர்ணம்
॥
வஸுந்த⁴ராஸ்தோத்ரம்

